Монгол Улсын Их Хурлын 2011 оны намрын ээлжит чуулганы Аюулгүй байдал, гадаад бодлогын байнгын хорооны 12 дугаар сарын 13-ны өдөр (Мягмар гариг)-ийн хуралдаан 15 цаг 30 минутад Төрийн ордны “Б” танхимд эхлэв. 

Улсын Их Хурлын гишүүн Х.Жекей ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэй байв. 

Чөлөөтэй: Я.Батсуурь, Р.Амаржаргал, Су.Батболд, Р.Гончигдорж, Э.Мөнх-Очир, Д.Хаянхярваа, Г.Занданшатар, Ц.Шинэбаяр;
Өвчтэй: Ш.Сайхансамбуу;

Нэг. Монгол Улсаас Бүгд Найрамдах Малави Улс, Бүгд Найрамдах Өмнөд Судан Улс болон Самоагийн Тусгаар Улстай дипломат харилцаа тогтоох тухай асуудал (зөвшилцөх) 


Хэлэлцэж буй асуудалтай холбогдуулан Эрдэс баялаг, эрчим хүчний сайд Даш.Зоригт, Гадаад харилцааны яамны Төрийн нарийн бичгийн дарга Д.Цогтбаатар, мөн яамны Стратегийн төлөвлөлт, хяналт-шинжилгээ, үнэлгээний газрын захирал Г.Батжаргал, мөн газрын атташе Х.Энх-Орших, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа, С.Энхцэцэг нарын бүрэлдэхүүнтэй ажлын хэсэг байлцав. 


Монгол Улсаас Бүгд Найрамдах Малави Улс, Бүгд Найрамдах Өмнөд Судан Улс болон Самоагийн Тусгаар Улстай дипломат харилцаа тогтоох тухай асуудлыг Эрдэс баялаг, эрчим хүчний сайд Даш.Зоригт танилцуулав. 


Танилцуулгатай холбогдуулан Улсын Их Хурлын гишүүн С.Оюун, Х.Наранхүү нарын асуусан асуултад Эрдэс баялаг, эрчим хүчний сайд Даш.Зоригт, Гадаад харилцааны яамны Төрийн нарийн бичгийн дарга Д.Цогтбаатар нар хариулж, тайлбар хийв. 

Улсын Их Хурлын гишүүдээс санал гараагүй болно. 
Х.Жекей: - Монгол Улсаас Бүгд Найрамдах Малави Улс, Бүгд Найрамдах Өмнөд Судан Улс болон Самаогийн Тусгаар Улстай дипломат харилцаа тогтоохыг дэмжье гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
8

Татгалзсан:

2

Бүгд:


10

Гишүүдийн олонхийн саналаар дэмжигдлээ. 

Байнгын хорооноос гаргасан санал дүгнэлт, хуралдааны тэмдэглэлийг Засгийн газарт хүргүүлэхээр тогтов.

Хуралдаан 15 цаг 45 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА







Я.БАТСУУРЬ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ








Ц.АЛТАН-ОД
МОНГОЛ УЛСЫН ИХ ХУРЛЫН

2011 ОНЫ НАМРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 12 ДУГААР САРЫН 13-НЫ ӨДӨР 

(МЯГМАР ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 15 цаг 30 минутад эхлэв. 


Х.Жекей: - Байнгын хорооны гишүүдийн ирцийг танилцуулъя. 19-өөс 10 ирсэн байна. За С.Баяр гишүүн ирсэн байна, Н.Ганбямба гишүүн ирсэн байна, Даш.Зоригт гишүүн ирсэн байна, Х.Наранхүү гишүүн ирсэн байна, С.Оюун гишүүн ирсэн байна, О.Чулуунбат гишүүн ирсэн байна, З.Энхболд гишүүн ирсэн байна, М.Энхболд гишүүн ирсэн, Н.Энхболд гишүүн ирсэн байна. Ингээд гишүүдийн хангалттай байгаа учраас Аюулгүй байдал, гадаад бодлогын байнгын хорооны өнөөдрийн хуралдааныг нээж байна. 

Ингээд хэлэлцэх асуудлаа танилцуулъя. Монгол Улсаас Бүгд Найрамдах Малави Улс, Бүгд Найрамдах Өмнөд Судан Улс болон Самоагийн Тусгаар Улстай дипломат харилцаа тогтоох тухай асуудлыг зөвшилцөх асуудал байгаа. Ингээд хэлэлцэх асуудал дээр өөр саналтай гишүүд байна уу. Хэлэлцэх асуудлаа батлах уу? Өөр саналтай гишүүд байхгүй бол хэлэлцэх асуудлаа баталъя. Хэлэлцэх асуудлаа баталлаа. 

Хэлэлцэх асуудалтай холбогдуулж ажлын хэсгийг танилцуулъя. Ажлын хэсэг Даш.Зоригт сайд Эрдэс баялаг, эрчим хүчний сайд, Д.Цогтбаатар Гадаад харилцааны яамны Төрийн нарийн бичгийн дарга, Г.Батжаргал Гадаад харилцааны яамны Стратегийн төлөвлөлт, хяналт-шинжилгээ, үнэлгээний газрын захирал, Х.Энх-Орших Гадаад харилцааны яамны Стратегийн төлөвлөлт, хяналт-шинжилгээ, үнэлгээний газрын атташе нар оролцож байгаа юм байна. 

Хэлэлцэх асуудалтай холбогдуулж танилцуулгыг Эрдэс баялаг, эрчим хүчний сайд Даш.Зоригт хийнэ. Монгол Улсаас Бүгд Найрамдах Малави Улс, Бүгд Найрамдах Өмнөд Судан Улс болон Самаогийн Тусгаар Улстай дипломат харилцаа тогтоох тухай асуудал байгаа юм. Ингээд Даш.Зоригт сайдыг танилцуулга хийхийг урьж байна. 

Даш.Зоригт: - Эрхэм хүндэт Аюулгүй байдал, гадаад бодлогын байнгын хорооны гишүүд, Их Хурлын гишүүд ээ, 

Эдүгээ Монгол Улс Нэгдсэн Үндэсний Байгууллагын гишүүн 45 улстай дипломат харилцаа тогтоохоор Монгол Улсын үндэсний аюулгүй байдлын үзэл баримтлал, гадаад бодлогын үзэл баримтлалын үзэл санааны дагуу ажиллаж байна. 


Байнгын хорооны өнөөдрийн хуралдаанаар Малави, Самао, Өмнөд Судантай дипломат харилцаа тогтоох асуудлыг хэлэлцүүлж байна. Эдгээр улстай дипломат харилцаа тогтоосноор Монгол Улсын гадаад харилцааг бэхжүүлэх, олон талт хамтын ажиллагааг урагшлуулах, хөгжлийн туршлага солилцох, хөгжиж буй орнуудын нийтлэг эрх ашгийг хамгаалахад тус дөхөм үзүүлэх юм. 

Ер нь Нэгдсэн Үндэсний Байгууллагын бүх гишүүн оронтой дипломат харилцаа тогтоосноор Нэгдсэн Үндэсний Байгууллага, түүний төрөлжсөн байгууллагууд, Дэлхийн худалдааны байгууллага зэрэг олон талт тогтолцоо, механизмын хүрээнд нийтлэг ашиг сонирхлын төлөө бие биеэ дамжиж хамтран ажиллах боломж нэмэгдэх ач холбогдолтой гэж үзэж байна. Энэ чиглэлээр 2010 оноос хойш ажилласны үр дүнд 16 улс манай саналыг хүлээн авсныг илэрхийлээд байгаагаас Засгийн газрын хуралдаанаар 15 улс, Улсын Их Хурлын Аюулгүй байдал, гадаад бодлогын байнгын хорооны хуралдаанаар 12 улстай дипломат харилцаа тогтоох тухай асуудлыг тус тус хэлэлцэн шийдвэрлэсэн. Үүнээс 8 улстай дипломат харилцаа тогтоох тухай хамтарсан албан мэдээнд гарын үсэг зураад байгаа болно. 
Иймээс Малави, Самао, Өмнөд Улстай дипломат харилцаа тогтоох асуудлыг хэлэлцэн дэмжиж өгөхийг хүсье. 
Х.Жекей: - За Даш.Зоригт сайдад баярлалаа. Танилцуулгатай холбогдуулан асуулт асуух гишүүд байна уу? За С.Оюун гишүүн, дараагаар нь Х.Наранхүү гишүүн. За С.Оюун гишүүн асууя. 
С.Оюун: - Энэ Өмнөд Судан саяхан байгуулагдсан. Тийм ээ. Ер нь хэдэн орон дипломат харилцаа тогтоосон байдаг бол. Тэгээд ер нь дэлхийд хэдэн орон байна. Хэдтэй нь байгуулчихаад. Ер нь сүүлийн үед маш идэвхитэй байгуулж байгаа л даа. Дипломат харилцаа. Зөв байх л даа. Гэхдээ гэнэт сүүлийн хагас жилд их эрчимжиж байгаа. Цаана шалтгаан, учир, үндэслэл байна уу?
Х.Жекей: - Ажлын хэсгээс хариулъя. Д.Цогтбаатар Гадаад харилцааны яамны Төрийн нарийн бичгийн дарга хариулъя. 
Д.Цогтбаатар: - Дэлхий дээр нийт одоо бол 193 орон байгаа. Эдгээрээс бид нар бол ер нь Үндэсний аюулгүй байдлын зөвлөлөөс өгсөн чиглэлийн дагуу бол ер нь бол бүх улс орнуудтай дипломат харилцаа тогтооё гэсэн ийм чиглэлтэй явж байгаа. Бид өнөөгийн байдлаар нийт 45 оронд ийм хүсэлт гаргаад, санал тавьчихаад явж байгаа. 
Манайх дипломат харилцаа байгуулсан 157 орон байгаа. 

С.Оюун: - Нэмэхээр чинь 202 болчихоод байх юм. 193-аасаа. 157-той байгуулсан. 45-д санал тавьсан гэхээр. 
Даш.Зоригт: - Гэхдээ энэ 45 улсынх нь 16 улс нь манай саналыг хүлээгээд авчихсан. 12 нь Улсын Их Хурлын Аюулгүй байдал, гадаад бодлогын байнгын хороо руу орчихсон. 15 нь Засгийн газар луу орсон ийм улсууд байж байгаа. 
С.Оюун: - Тийм л дээ. Ер нь ингээд албан ёсоор байгуулчихаад.. 
Д.Цогтбаатар: - НҮБ-ын бус орнууд. Бид нар чинь бол одоо яг ингээд НҮБ-ын гишүүн орноороо улсуудаасаа нэрлэж байгаа юм. 193 гэдэг чинь. НҮБ-ын гишүүн бус бас орнууд байж байгаа л даа. Ватикан гээд. 
Даш.Зоригт: - Дэлхийн банкны зарим судалгаагаар эдийн засгийн юугаар нь 228 гэж гараад байгаа юм. Жишээлбэл одоо дотоодын нийт бүтээгдэхүүний, нэг хүнд ногдох дотоодын нийт бүтээгдэхүүний судалгаа гаргадаг барьдаг ийм Дэлхийн банкны судалгаагаар бол 228 гэж гарч байгаа. 
Х.Жекей: - Асуулт хангалттай юу С.Оюун гишүүн ээ. Нэмээд хариулъя. 

Д.Цогтбаатар: - Судантай хэдэн орон дипломат харилцаа тогтоогоод байгааг. 2011 оны 07 дугаар сарын 09. Бид нар бол яах вэ дипломат харилцаа тогтооё гээд угаасаа дэмжиж байгаагийн нэг хэлбэр л дээ. Түүнээс яг Судантай хэдэн орон байгуулсан байгааг мэдэхгүй байна. 
Х.Жекей: - Х.Наранхүү гишүүн асууя. 
Х.Наранхүү: - За бүгдээрээ ийм л юм бодоод байх шиг байгаа юм. Түрүүчийн тэр, бүх оронтой дипломат харилцаа тогтоох гэдэг зорилт тавьсан гээд байна шүү дээ. Үндэсний аюулгүйн зөвлөлөөс тийм чиг өгсөн гэж. Гэхдээ Их Хурал бие даасан байгууллага гэдэг утгаараа тэр бүх оронтой харилцаа тогтоох гэдгийн цаана ямар үндэслэл байдаг юм бол. Бүгдтэй нь харилцаа тогтоох. Ялангуяа тэр Ойрхи Дорнод хавиар, тэр саяны Судан гэдэг бол тэнд байдал бол их зовлонтой байдал гэж би ойлгоод байгаа юм. Судан бол гурав дөрөв хуваагдах гээд байгаа. Задрах гээд байгаа. Шинээр бий болж байгаа хэсгүүд нь цаашдаа хэр удаан настай юм бүү мэд. Тэр жижиг орнууд нь наашаа цаашаа хуваагдахад тэрнээс илүү том нөлөөтэй ач холбогдолтой орнуудын байр суурь ямар байдаг юм бүү мэд. Өөрөөр хэлбэл тийм ойлгомжтой улсуудтай тэгээд дипломат харилцаа тогтоох, яарах асуудал байна уу, үгүй юу. Нэг талаасаа. 
Нөгөө талаасаа угаасаа бид чинь жижигхэн улс байж байдаг. Тэгээд цэвэр арга ажиллагааны талаасаа одоо бас их зовлон асуудал биш үү. Одоо тэгээд л тийшээ хүн явуулдаг барьдаг. Бичиг баримтаас өгсүүлээд одоо тийм ач холбогдолтой зүйл үү, үгүй юу? Энийг нэг сонсох ёстой юм болов уу. Үндэслэл юу байдаг юм бол. 
Х.Жекей: - За хариулъя. 

Д.Цогтбаатар: - Ер нь яах вэ Үндэсний аюулгүй байдлаас гаргасан энэ чиглэл бол ер нь бүх улс орнуудтай дипломат харилцаа тогтооё гэсэн чиглэлийг манай яаманд, бидэнд өгөөд байгаа л да. Энэний арга рациональ нь бол мэдээж дэлхийн хамтын нийгэмлэгт, ялангуяа гадаад бодлогынхоо үзэл баримтлалынхаа дагуу бид нар дэлхийн бүх улс оронтой л эвтэй найртай, харилцаатай, найрсаг харилцаа хөгжүүлэх гээд. Тэр дээр аль нэг улстай дипломат харилцаа тогтоох тогтоохгүй гэсэн тийм юм байхгүй. Аль болох бүгдтэй нь хамтарч ажиллаж байх тухай асуудал болохоор бид нар нэгдүгээрт энэ гадаад бодлогынхоо үзэл баримтлалын хүрээнд энэ зорилтыг тавьж байгаа. 
Хоёрдугаарт, дипломат харилцаа тогтооно гэдэг бол ер нь харилцаатай байх эрх зүйн үндсээ тавьж өгч байгаа юм. Нэгэнт энэ дэлхийн ертөнц дээр тэр улс өөрөө олон улсын хуулийн болон олон улсын харилцааны субъект болоод гараад ирсэн байгаа тохиолдолд бодлогынхоо түвшинд бид нар нэгэнт хүлээн зөвшөөрөөд өөрсдөө нөгөө улсыг улс гээд хүлээн зөвшөөрөөд үзсэн байгаа тохиолдолд дипломат харилцаа тогтоож байхад ямар нэгэн тийм илүү зардал ч юм уу, аливаа нэгэн эрсдэл байхгүй л дээ. Тэр үүднээс нь бид нар хандаж байгаа. Тухайлбал өнөөдөр бас яг бид хүлээн зөвшөөрдөггүй тийм улс орнууд бол бий л дээ. Тэрнээсээ бусдыгаа бол бид нар нэгэнт, жишээлбэл нэгэнт өөрсдөө хүлээн зөвшөөрөөд тэр улс бидний хувьд, эрх зүйн хувьд оршин тогтнож байгаа юм бол эхний түвшингийн гадаад харилцааны сувгаа нээсэн байх нь хэрэгтэй л гэсэн тийм үзэл баримтлалаас бид хандаж байгаа. 
Х.Наранхүү: - Гадаад бодлогын үзэл баримтлалд бүх оронтой, НҮБ-ын гишүүн болсон бүх оронтой дипломат харилцаа тогтооно гэсэн тийм зорилго байгаа юм уу? Нэгдүгээрт. 

Хоёрдугаарт, хамгийн гол асуудалд хариулсангүй л дээ. Тэр Суданы нөхцөл байдал, эргэн тойрон бүх юм тийм ойлгомжтой болчихоод байгаа юм уу? 
Д.Цогтбаатар: - Үндэсний аюулгүй байдлын үзэл баримтлалд бүх оронтой байгуулна гэдэг тэгж үг үсгээрээ ороогүй. Гэхдээ бол ер нь харилцаа, хамтын ажиллагаагаа дэлхийн хамтын нийгэмлэгтэй бүхэлд нь бид нар хөгжүүлэх тухай заалтууд байж байгаа. Тэгэхээр бүхэлд нь гэдгийг юуг хэлж байгаа вэ гэхээр бидний яг хүлээн зөвшөөрсөн улс орнууд бол нөгөө дэлхийн хамтын нийгэмлэгийн гишүүн. Тэдгээртэй харилцаж ажиллах тухай л ярьж байгаа юм. 
Суданы хувьд бид нар бас өөрсдөө Өмнөд Суданыг хүлээн зөвшөөрсөн байж байгаа. Тэгэхээр цаашаа ахиад хэд задрах вэ, яах вэ гэдгийг бид үнэхээр бас одоо. Задрах учраас өнөөдөр бид нар субъектынх нь хувьд хүлээн зөвшөөрөхгүй гэсэн ийм асуудал байхгүй л дээ. Тэр үүднээсээ л бид нар харилцаа тогтоогоод явъя гэж бодож байгаа юм. 
Х.Жекей: - Гишүүд, өөр асуулт асуух гишүүд байхгүй. Тийм ээ. Танилцуулгатай холбогдуулан гишүүдээ асуулт асууж, хариулт авч дууслаа. Үг хэлэх гишүүд байна уу? Санал хэлэх гишүүд. Санал хэлэх гишүүд алга байна. Хэлэх гишүүд алга байна. Санал хураая. 
Монгол Улсаас Бүгд Найрамдах Малави Улс, Бүгд Найрамдах Өмнөд Судан Улс болон Самаогийн Тусгаар Улстай дипломат харилцаа тогтоохыг дэмжье гэсэн томъёоллоор санал хураалт явуулъя. Дэмжиж байгаа гишүүд гараа өргөж саналаа өгнө үү. 
10-аас 8. Дэмжиж байгаа юм байна. 

Уг асуудлыг хэлэлцэн зөвшилцсөн тухай болон Байнгын хорооноос гарсан санал, дүгнэл болон хуралдааныг тэмдэглэлийг Засгийн газарт хүргүүлнэ. Ингээд өнөөдрийн Аюулгүй байдал, гадаад бодлогын байнгын хорооны хуралдааны ажиллагаа дууслаа. Ажлын хэсэгт баярлалаа. Гишүүдэд баярлалаа. Хуралдаан хаасныг мэдэгдье. 
Хуралдаан 15 цаг 45 минутад өндөрлөв.

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ

